
IMIYALELO NENGCACISO  
 
1. Eli phepha lemibuzo linamaCANDELO AMANE angala:  
 
 ICANDELO A: 

ICANDELO B: 
ICANDELO C: 
ICANDELO D: 

Uvavanyo lokuqonda (30) 
Isishwankathelo (10) 
Ulwimi (60) 
Uncwadi (20) 

 

 
2. 
 
3. 
 
4. 
 
5. 
 
6. 
 
 
7. 
 
8. 
 
9. 

Funda YONKE imiyalelo ngononophelo. 
 
Phendula YONKE imibuzo.  
 

Bhala icandelo NGALINYE kwiphepha ELITSHA. 
 
Krwela umgca ekupheleni kwecandelo ngalinye.  
 
Bhala iimpendulo zakho ngokuchanekileyo ngokwendlela yokunombola 
esetyenzisiweyo kwiphepha lemibuzo.  
 
Shiya umgca emva kwempendulo nganye.  
 
Bhala ngokucocekileyo nangokucacileyo.  
 
Qwalasela upelo nolwakhiwo lwezivakalisi. 

ICANDELO A:  UVAVANYO LOKUQONDA 
 
UMBUZO 1 

  

 
ISICATSHULWA A   
 
1.1 Funda esi sicatshulwa sihamba nemifanekiso yaso ngononophelo uze 

uphendule imibuzo elandelayo.  
  

 

 

 
 
UMHLATHI 1 
 
Lo ngumakhulu uMannakoe Makobane, ohlala eTambo Section, kude kufuphi 
naseSenekal eFreyistata. Ungomnye wabona bantu abadala ehlabathini, 
ubegqiba iminyaka eli-106 ngoJulayi, kwaye usazimisele ukuphila ixesha 
elide.  
 
UMHLATHI 2 
 
UMannakoe unabantwana abasibhozo, kodwa ababini 
kubo sebebhubhile. Unabazukulwana abangama-38, 
isizukulwana esingama-46 nesizukulwana 
sesizukulwana esimbalwa. 
 
UMHLATHI 3 
 
Uthi ubenako ukufikelela kule minyaka kuba ukhule 
ehlonipha abadala esitya nokutya okusempilweni, 
njengemifuno neziqhamo. ''Ndicebisa ukuba ulutsha 
lwenze njalo. Ukuhlonipha kwandisa imihla yakho 
yokuphila,'' utsho.  
 
UMHLATHI 4 

''Ndibulela uThixo ngokundigcina 
iminyaka emingaka. Ngenxa 
yothando nobulumko Bakhe 
ndisaphila – kwaye ndonwabele 
ukuba kunye nesizukulwana sam!'' 
UMakhulu Mannakoe uyeva kwaye 
ubona kakuhle, ingxaki anayo 
kukuhamba.  

 UMHLATHI 5  

 
Asiyonto imangalisayo leyo kumntu ozalelwe efama ekude kufuphi neWinburg 
ngonyaka ka-1902. Akazange akwazi ukufunda waza wathi ngo-1933 
watshata noLetsatsi–owasweleka ngo-1993. ''Ubomi babunzima ngelo xesha 
leminyaka yoo-1930. Saqala ukusebenza sisebancinci kwaye sasihlawulwa 
imali engekhoyo!'' 
 
UMHLATHI 6 
 
''Ucalulo lobuhlanga lwasihlutha ithuba lokuba sifunde. Andikwazi ukufunda, 
ukubhala nditsho negama lam eli, kodwa abangoku abantwana bayakwazi 
ukuya esikolweni bafumane imisebenzi ebhetele. Thina sikhule sihlupheka!'' 
UMannakoe uthi akazange wabufaka utywala emlonyeni wakhe – kwaye loo 
nto yenye yezinto ezimenze wanempilo ende! 
Nangona umakhulu uMannakoe engazityi izinto ezininzi – kodwa 
angakubulala ngeelekese! 
 
UMakhulu ubhiyozela ikhulu elinesithandathu leminyaka kunye nabahlobo 
nezalamane.  
 

[Sikhutshwe kwiBona kaSeptemba 2008 saze sahlelwa]

  

 
 UMHLATHI 1   
 
 1.1.1 Umakhulu uMannakoe uhlala kufuphi nesiphi isixeko? (1) 
 
 1.1.2 Ngubani ifani kaMannakoe? (1) 
 
 1.1.3 Umakhulu uMannakoe uneminyaka emingaphi? (1) 
 
 UMHLATHI 2   
 
 1.1.4 Yinyaniso okanye bubuxoki into yokuba bonke abantwana 

bakaMannakoe basaphila? Xhasa impendulo yakho. 
 
(2) 

 
 1.1.5 UMannakoe unabazukulwana abangaphi? (1) 
 
 UMHLATHI 3   
 
 1.1.6 Umakhulu uMannakoe ucebisa ulutsha ukuba lwenze ntoni ukuze 

lwandise iminyaka yalo yokuphila? 
 
(2) 

 
 UMHLATHI 4   
 
 1.1.7 Yintoni emonwabisayo uMannakoe ngoku ebomini bakhe? (1) 
 
 1.1.8 Chaza ingxaki anayo uMannakoe empilweni yakhe. (1) 

 UMHLATHI 5 NOWE-6   
 
 1.1.9 Yinyaniso okanye bubuxoki? UMannakoe uyakwazi ukufunda kuba 

ubona kakuhle. Xhasa impendulo yakho. 
 
(2) 

 
 1.1.10 Ngubani owasweleka ngo-1993? (1) 
 
 1.1.11 UMannakoe uthi, ''Ubomi babunzima ngelo xesha loo-1930.'' 

Babunzima ngenxa yantoni? 
 
(2) 

 
 UMHLATHI 6   
 
 1.1.12 Ubomi babantwana kule mihla bahluka njani nobomi babantwana 

ababephila ngelo xesha leminyaka yoo-1930? 
 
(2) 

 
 1.1.13 Xela ENYE into eyamenza ukuba uMannakoe abe nempilo ende. (1) 
 
 1.1.14 Bambalwa abantu abafikelela kwiminyaka eli-106 kule mihla. 

Uyavumelana nale nto okanye hayi? Xhasa impendulo yakho. 
  

(1) 
 
 1.1.15 Yintoni eyona nto athanda ukuyitya uMannakoe? (1) 

ISICATSHULWA B:  OKUBONWAYO   
 
1.2 Jonga le khathuni, uze uphendule le mibuzo ilandelayo.   
 

 
                                                                                                            [BONA XHOSA, Septemba 2005:103] 

 1.2.1 Ngubani onxibe ivesti kwibhokisi yokuqala? (1) 
 
 1.2.2 UShoti ufike wafuna ukwenza ntoni kwibhokisi yokuqala? (1) 
 
 1.2.3 Kutheni uShoti ebambe intloko ngesandla kwibhokisi yesibini? (1) 
 
 1.2.4 Kutheni uShoti ekhangeleka edanile kwibhokisi yesihlanu? (2) 
 
 1.2.5 Uziva njani uChiskop kwibhokisi yesithandathu? Khetha impendulo 

echanekileyo kwezi zimbini: 
 
 

 
  A 

B 
Uziva enomsindo   
Uziva othukile 

 
(1) 

 
 1.2.6 Kutheni amanye amajimbos ephethe ii-emele, ithumbu 

lokunkcenkceshela nesixhobo sokucima umlilo kwibhokisi 
yesixhenxe? 

 
 
(1) 

 
 1.2.7 Ingathi uShoti uziva evuya kwibhokisi yesibhozo. Nika isizathu 

soko. 
 
(1) 

 
 1.2.8 Ucinga ukuba uShoti wenze into elungileyo kule khathuni na? 

Chaza. 
 
(2) 

 
AMANQAKU ECANDELO A:  30 

ICANDELO B:  ISISHWANKATHELO 
 
UMBUZO 2 

  

 
Funda esi sicatshulwa uze usishwankathele.   
 
1. 
 
 
 
 
2. 
 

Bhala izivakalisi ezisixhenxe okanye umhlathi onezivakalisi ezisixhenxe 
uthethe ngeendlela zokuqhuba imoto ngokukhuselekileyo. Isivakalisi ngasinye 
kwezi zisixhenxe masiquke icebiso (icebo) elinye malunga nokuqhuba imoto 
ngokukhuselekileyo. Yenza ezakho izivakalisi ungakopi ngqo. 
 
Sebenzisa ulwimi olwamkelekileyo uze ushwankathele ngamagama 
angadlulanga kuma-50. Bhala inani lamagama owasebenzisileyo.  

  
 
 
(7) 
 
 
(3) 

 
IINDLELA ZOKUQHUBA NGOKUKHUSELEKILEYO 
 
AbakwaDrive Alive basixelela ukuba abantu abaninzi 
bayasweleka ezindleleni ngenxa yokungaqhubi 
ngenkathalo. Kubantu abasweleka ngexesha 
likaDisemba malunga nama-90 eepesenti abantu 
abaswelekayo basweleka ngenxa yeengozi zezithuthi 
(zeemoto). Nazi iindlela zokuqhuba 
ngokukhuselekileyo: 
 
Okokuqala: Lungisa isithuthi 
 
Kubalulekile ukusilungisa isithuthi sakho phambi kokuba usiqhube. Qiniseka ukuba 
yonke into isebenza kakuhle kwaye akukho nto inokwenza ingozi xa uqhuba. 
 

Okwesibini: Landela imithetho  
 
Abaqhubi abaninzi bafaka izithuthi zabo ezingozini kuba 
bengayilandeli ngokufanelekileyo imithetho yendlela. 
Umzekelo xa ungamisi kuphawu oluthi STOP, okanye 
ungalandeli imiyalelo yeerobhothi, uza kwenza iingozi 
ezimbi ezindleleni. 

 
Okwesithathu: Utywala 
 
Baninzi abaqhubi abasela utywala xa beqhuba iimoto zabo. Le nto iphikisana 
nomthetho kwaye iyingozi. Utywala benza ukuba abantu baqhube kakubi endleleni. 
Baninzi abantu kwizibhedlele zethu ngenxa yokugilwa ngabaqhubi abanxilileyo. 
 
Okwesine: Qhuba ngesantya esamkelekileyo 
 
Ukuqhuba ngesantya esiphezulu sesona sizathu esenza iingozi zeemoto. Xa ubalekisa 
kakhulu isithuthi sakho, kuba nzima kakhulu ukusilawula xa usengxakini. 

  

 
 
 
 



IsiXhosa Ulwimi Lwesibini Olongezelelweyo (SAL)/P1 9 DBE/Novemba 2011 
 NSC (Eastern Cape) 

Akuvumelekanga ukufotokopa eli phepha   Tyhila iphepha 

 
 
Okwesihlanu: Abahambi ngeenyawo nezilwanyana 
 
Kubalulekile ukuba abaqhubi baqaphele abahambi ngeenyawo kunye nezilwanyana. 
Ngamanye amaxesha abahambi ngeenyawo okanye izilwanyana zingangena endleleni 
ngesaquphe. Umqhubi makajonge indlela ngakumbi kwiindawo ezinezikolo okanye 
iifama ezingabiyelwanga. 
 
Okwesithandathu: Lala xa udiniwe 
 
Umqhubi oqhuba umgama omde, xa ediniwe kufuneka alale. Ukuqhuba usozela 
okanye udiniwe kwenza kube nzima ukuqwalasela endleleni kwaye kungakhokelela 
ezingozini. 
 
Okwesixhenxe: Iselula-fowuni 
 
Ukusebenzisa ifowuni uqhuba kubangela ukuba amehlo akho asuke endleleni abe 
kwifowuni. Ngolu hlobo uye ungaboni ukuba kwenzeka ntoni phambi kwakho kwaye 
ungene kwingozi embi kakhulu.  

  

 
AMANQAKU ECANDELO B:  10 

ICANDELO C:  ULWIMI 
 
UMBUZO 3 

  

 
3.1 Lungisa amagama akrwelelwe umgca ngaphantsi.   
 
 Umhlobo bam omkhulu uthanda ukudlala umdlalo yesoka. Ungumdlali 

olungileyo. Udlala iqela lokuqala esikolweni sethu. Ndithanda ukuwubukela 
umhlobo edlala nabanye abahlobo bam abakhulu. Basoloko bedlala kweli 
bala lethu elikhulu. 

  
 
 
(5) 

 
3.2 Gqibezela ezi zivakalisi zilandelayo ngokukhetha igama elifanelekileyo kula 

asebhokisini. Bhala igama kuphela. 
  

 
 bona; esi;  le;  nolu;  kwesi;  aba;  ngale;  lona   
 
 3.2.1 

 
3.2.2 
 
3.2.3 
 
3.2.4 
 
3.2.5 

... badlali bathanda ukudlala esikolweni sabo. 
 
... ngalo yam ibuhlungu namhlanje. 
 
Masihambe ... bhasi namhlanje. 
 
Umntwana womhlobo kamama ufuna ukufunda ... sikolo sethu. 
 
Inja yethu ayizi kudlala ... sana lukamama. 

(1) 
 
(1) 
 
(1) 
 
(1) 
 
(1) 

 
3.3 Bhala ezi zivakalisi kwisinye.   
 
 Umzekelo: Abantwana babhala uvavanyo lwesiXhosa.  
 
 Impendulo: Umntwana ubhala uvavanyo lwesiXhosa.   
 
 3.3.1 

 
3.3.2 
 
3.3.3 

Iintombi ziza kudlala iqakamba. 
 
Izifundo zimnandi. 
 
Ootata bacula kamnandi. 

(1) 
 
(1) 
 
(1) 

3.4 Yenza imibuzo eza kuhamba nezi mpendulo zilandelayo. Sebenzisa 

amagama akrwelelwe umgca ngaphantsi kwimibuzo yakho.  
  

 
 Umzekelo: Igama lam nguThandeka. 

 
Impendulo:    Ngubani igama lakho?  

  

 
 3.4.1 

 
3.4.2 
 
3.4.3 
 
3.4.4 
 
3.4.5 

Ndibukele isoka kwisiteyidiyamu saseSoccer City. 
 
Bekukho abaxhasi abaninzi. 
 
Ndiza kubukela umdlalo wamaKhosi ngoMgqibelo. 
 
Ndiza kuhamba nawe, mfondini! 
 
Siza kuhamba ngololiwe. 

(1) 
 
(1) 
 
(1) 
 
(1) 
 
(1) 

 
3.5 Tshatisa izivakalisi ezikuKHOLAM A nezivakalisi ezikuKHOLAM B. Bhala 

inombolo kunye nonobumba (A–E) ofanelekileyo.  
  

 
 KHOLAM A KHOLAM B   
 3.5.1 

 
 
3.5.2 
 
 
3.5.3 
 
 
3.5.4 
 
3.5.5 

USipho ucele imali 
kutata wakhe. 
 
Abafundi bafike emva 
kwexesha esikolweni. 
 
Ebengenakho 
ukubhala. 
 
Umfundi ugodukile. 
 
Ulahlekelwe ziirandi 
ezimbini. 

A

B

C

D

E

ebefuna ukuthenga into ethile 
evenkileni. 
 
bekungekho peni etasini kaViwe. 
 
ibhasi ayikhange ifike ngethuba. 
 
uLulama ebenomngxuma 
epokothweni yakhe. 
 
utitshala uthe ebeziva egula. 

  

   (5 x 1)  (5) 
 
3.6 Cwangcisa la magama ngokulandelelana njengokuba uza kuwafumana 

kwidikshinari (kwisichazi-magama) yesiXhosa. 
  

 
 Umzekelo: usisi, usana, indoda, -sebenza, umkhwitsho   
 
 Impendulo: (i) 

(ii) 
(iii) 
(iv) 
(v) 

(um)khwitsho 
(i)ndoda 
(u)sana 
-sebenza 
(u)sisi 

 

 
 3.6.1 Umkhumbi; ibheyile; umbhoxo; ichibi lokudada; umphangi (5) 

3.7 Bhala ezi zivakalisi zibe kwixesha elibhalwe kwizibiyeli ecaleni kwesivakalisi 

ngasinye kwezi zilandelayo. 
  

 
 3.7.1 

 
 
3.7.2 
 
3.7.3 
 
3.7.4 

Umhlobo wam ubukele uJika Majika kumabonakude phezolo. 
(ixesha ebelidlula). 
 
IsiXhosa siyathethwa emaXhoseni. (ixesha elalidlula). 
 
Ixhego aliphangeli kule venkile. (Ixesha eladlulayo). 
 
Imifuno ayihlanjwa. (ixesha elizayo). 

 
(1) 
 
(1) 
 
(1) 
 
(1) 

 
3.8 Jonga kulo mfanekiso uphendule imibuzo (3.8.1–3.8.3) ngokubhala 

unobumba/oonobumba (u-A ukuya ku-F). Umzekelo: 3.8.1 = E 
  

 

 

  

 
 3.8.1 

 
3.8.2 
 
3.8.3 

Zeziphi iikati ezimhlophe qhwa? 
 
Yeyiphi ikati enemigca emnyama emzimbeni wayo? 
 
Yeyiphi ikati emhlophe namnyama engenabala limnyama emsileni 
wayo? 

(1) 
 
(1) 
 
 
(1) 

 
3.9 Jonga kulo mzekelo uze uphendule umbuzo olandelayo.   
 
 Umzekelo:    ''Sifuna ukudlala lo mdlalo,'' batshilo abafundi. 

 
Impendulo:    Abafundi bathe bafuna ukudlala lo mdlalo. 

  

 
 3.9.1 

 
 
 
 
 
3.9.2 

''Siza kuphumelela kulo mdlalo namhlanje'', batshilo abadlali bethu. 
 
Sibhale kwakhona esi sivakalisi uqale ngolu hlobo: 
 
Abadlali bethu bathe ... 
 
''Ndiza kunohlwaya xa nidlala nje,'' utshilo usompempe. 
 
Sibhale kwakhona esi sivakalisi uqale ngolu hlobo: 
 
Usompempe uthe ...  

 
 
 
 
(2) 
 
 
 
 
 
(2) 

3.10 Khetha amagama afanelekileyo kwibhokisi engezantsi uzalise izikhewu 

kwisivakalisi ngasinye. 
  

 
  Heyi!;  Shu!;  Tyhini!;  Tshwa;  Nx!;  Krwe;  Ngqo;  Thsu  
 
 3.10.1 

 
 
3.10.2 

''Sisi, ukuba ufuna ukufika msinya ehotele, hamba ... ngale ndlela 
uyibonayo.'' 
 
Namhlanje utitshala unxibe ihempe ebomvu ... 

 
(1) 
 
(1) 

 
4.1 Yenza izibizo ngokusebenzisa ezi zenzi zilandelayo.  

 
Umzekelo:      -funda       = imfundo/umfundi.√ 

  

 
 4.1.1 

 
4.1.2 
 
4.1.3 

-khalaza 
 
-danisa 
 
-hamba 

(1) 
 
(1) 
 
(1) 

 
4.2 Bhala igama elikwisibiyeli kwezi zivakalisi zilandelayo libe kwisalathandawo. 

Bhala igama kuphela. 
 
Umzekelo: Abadlali badlala (ibala) lesikolo. 
Impendulo:    ebaleni  

  

 
 4.2.1 

 
4.2.2 
 
4.2.3 

Jonga! Nalu ukhozi luhleli (umthi). 
 
Laa mntwana ufake yonke ikeyiki (umlomo) wayitya. 
 
Ndifumene impukane (ubisi) lwam! 

(1) 
 
(1) 
 
(1) 

 
4.3 Funda ezi zivakalisi utshatise isivakalisi ngasinye nomfanekiso ofanelekileyo. 

Bhala inombolo efanelekileyo kuphela. Umzekelo:  4.3.1 = 1 

 4.3.1 

 
 
4.3.2 
 

Isikhephe sihambe ngqo sajika ekhohlo. Emva koko sijike ekunene 
saphinda sajika ekhohlo. 
 
Esi sikhephe sihambe ngqo sajika ekunene. Emva koko sijike 
ekhohlo saphinda sajika ekhohlo. Ekugqibeleni sijike ekunene. 

 
(1) 
 
 
(1) 

 
4.4 Phinda ubhale ezi zivakalisi zibe kwimo elandulayo.   
 
 4.4.1 

 
4.4.2 
 
4.4.3 
 
4.4.4 

Isela libanjwe lipolisa elide. 
 
Amantombazana aza kufumana amanqaku aphezulu. 
 
Ulutsha lwadlala iintonga. 
 
Unesi ufikile. 

(1) 
 
(1) 
 
(2) 
 
(1) 

 
4.5 Jonga kulo mfanekiso ubhale umyalelo ngokusebenzisa u-Kha- ekuqaleni. 

 
Umzekelo:                     
 
  Impendulo: Khawubophe inja yakho. √ 

  
 
 
 
 
 
 
 

 
 

 

 
 
 
 
 
(1) 

 
4.6 Funda lo mhlathi uze uguqule amagama esiNgesi akrwelelwe umgca 

ngaphantsi uwabhale ngesiXhosa.  
  

 
 (4.6.1) On Friday umama notata baya (4.6.2) to town ukuya kuthenga (4.6.3, 

4.6.4) fruit and vegatables kwaPick 'n Pay. Bathanda le(4.6.5) shop kakhulu. 
  

 
(5) 

 
AMANQAKU ECANDELO C:  60 

ICANDELO D:  UNCWADI   
 
IMIYALELO    
 
• Khetha incwadi ENYE kuphela uphendule imibuzo yale ncwadi uyikhethileyo. 
• Ukuba ukhetha Umzali wolahleko uze uphendule UMBUZO 5. 
• Ukuba ukhetha Amathunzi obomi uze uphendule UMBUZO 6. 

  

 
UMBUZO 5: UMZALI WOLAHLEKO – GB Sinxo   
 
5.1 Funda ezi zicatshulwa uze uphendule imibuzo elandelayo.   
 
 Yadlula   iminyaka   yamithathu    ukususela    mhla    uNdopho    wakhutshwa

ngunina esikolweni. Waphuma esafunda ibakala lesithathu. Wahamba 
namanye    amakhwenkwe    baya    eRhawutini    ngejoyini.    Akazange 
acele xa ejoyina, kuloko wasuka wazimela akubona oontanga bakhe 
bekhwele. UNdimeni yena waphumelela ibanga lesithandathu. 

  

 
 5.1.1 Yayingubani inqununu yesikolo saseNjwaxa ngexesha uNojaji 

wayekhupha uNdopho esikolweni? 
 
(1) 

 
 5.1.2 Kwakutheni ukuze uNojaji athathe isigqibo sokukhupha uNdopho 

esikolweni? 
 
(1) 

 
 5.1.3 Emva kokugqiba ibanga lesithandathu, uNdimeni waqhubela 

phambili ngemfundo yakhe. Yinyaniso okanye Bubuxoki le nto? 
Xhasa impendulo yakho. 

 
 
(2) 

 
5.2 ''Tata othandekayo, 

 
Ndisentlungwini enkulu eMonti. Ndafika apha, ndafikela ekungazini, zingekho 
zonke izihlobo zam. Ndafikela kudade boMqwebedu, umfana kaLuzipho, 
waseMkhubiso. Ndasiwa nguye apho akuba yena endifumene esitishini 
ndidinga, mhla ndafika. 
 
'Wathi kum uyandifuna ukuba ndibe ngumfazi wakhe, ndavuma nam, ke, 
tata.'' 

  

 
 5.2.1 Le leta yabhalwa ngubani? Lo mntu ubhale le leta 

wayengumntwana wesingaphi kutata wakhe? 
 
(2) 

 
 5.2.2 Lo ''Tata othandekayo'' ngubani? (1) 
 
 5.2.3 Kwenzeka ntoni kulo mntu umbhale ku-5.2.2 emva kokufunda 

kwakhe le leta? 
 
(2) 

 
 5.2.4 UMqwebedu wathathwa wasiwa phi emva kokuphambana 

kwakhe? 
 
(1) 

5.3 Intle ilali  yaseNjwaxa;  iyazibetha  zonke  iilali zaseXesi  ngobuhle.  Umlambo 

iNjwaxa  unqumla  kule lali  … iNjwaxa enamanzi  anjwaxa-njwaxa.  Umlambo 
iTyhume   wona   uyijikelezekile   le   lali   ngathi   ngumbhinqo   wesilivere  … 
Inamadoda aneempembelelo neemfundiso ezakhayo. Kambe ke 
neseNjwaxa, njengakwiindawo zonke, uSathana ukhona.  Nabalandeli bakhe 
bakwakhona. 

  

 
 5.3.1 Ingaba ilali yaseNjwaxa yayiyeyona intle kummandla waseXesi? 

Xhasa impendulo yakho. 
 
(2) 

 
 5.3.2 Nika izinto EZIMBINI ezingqina ukuba usapho lukaMenzile 

lwalufikelwe nguSathana.  
 
(4) 

 
 5.3.3 Nika igama le ndoda engumlinganiswa kule ncwadi neyafumana 

impumelelo kwishishini layo kwilali yaseNjwaxa. 
 
(1) 

 
 5.3.4 Le ndoda iku-5.3.3 yayitshate nabani? Lo mfazi wayinceda njani 

ilali yaseNjwaxa? Nika izinto zibe MBINI. 
 
(3) 

UMBUZO 6: AMATHUNZI OBOMI – JJR Jolobe   
 
6.1 Funda ezi zicatshulwa uphendule imibuzo elandelayo.   
 

UTHEMBA: 
 
 
UMADLOMO:
 
 
UTHEMBA: 
 
 
 
UMADLOMO:

Mama, usuke wangathi ungumntu wasemzini. Andisakuboni 
kakuhle. 
 
Uthetha ntoni, Themba, ndilala apha ekhaya nje yonke le 
mihla? 
 
Imini yonke akukho. Wakufika ufika sewungxamile kufike 
nabantu kufuneke simke. Ikhubalo leli  khaya akusasifundeli.  
Hayi, seyingathi asililo  ikhaya lam eli. 
 
Kowu! Mntwan'am unyanisile … 

  

 
 6.1.1 Yintoni ikhubalo leli khaya likaMaDlomo? (1) 
 
 6.1.2 UThemba akonwabanga. Ingaba ukhathazwa yintoni? (2) 
 
 6.1.3 UThemba wayeqhuba njani esikolweni? Xela nento awayenikwa 

nguRhulumente emva kokuphumelela esikolweni. 
 
(3) 

 
 6.1.4 Apha kwesi sicatshulwa singentla uThemba uthetha ngabantu 

abathi bakufika kowabo kufuneke bamke. Ngoobani aba bantu? 
 
(1) 

 
 UNGXAKI: 

 
UMADLOMO:
 

Ndiya kuyenza nini le nto yokuthi  ''Kubomvu, Kumnyama?'' 
  
Uza kuqala namhlanje oku. Namhlanje ngoLwesihlanu. Uya 
kuqala kude kube sebusuku. Uya kwenjenjalo nangomso 
ngoMgqibelo emva kwemini kude kube sebusuku. 

6.2 6.2.1 UMaDlomo wayeneengxaki ekuqaleni kweli bali. Nika zibe 

NTATHU kwezi ngxaki. 
 
(3) 

 
 6.2.2 Ucinga ukuba uMaDlomo wayekufanele ukucela ukuncediswa 

nguNgxaki? Kutheni usitsho nje? 
 
(2) 

 
 6.2.3 UNgxaki waqala ukwenza izinto ezimbi emva kokunceda 

uMaDlomo. Nika zibe MBINI kwezi zinto wayezenza. 
 
(2) 

 
 6.2.4 Intetho ethi, ''Kubomvu'' ithetha ukuthini? (1) 
 
6.3 Bobabini uMaDlomo noNgxaki baye babanjwa ekugqibeleni.   
 
 6.3.1 Kwakutheni ukuze uNgxaki abanjwe? (2) 
 
 6.3.2 Chaza ukuba saba yintoni isigwebo sikaNgxaki. (1) 
 
 6.3.3 Yintoni eyathethwa ngumfazi owayesenkundleni kuMaDlomo? (2) 

